
Har President,

Har Claude Wiseler
President vun der Deputéiertechamber
19, um Krautmaart

L-1728 Létzebuerg

Létzebuerg, de 25. August 2026

esou wéi d’Chambersreglement et virgesait, biede mir lech, dés parlamentaresch Fro un den Har
Kulturminister an d’Madamm Gesondheetsminister weiderzeleeden.

Weéi vill Leit feststelle kénnen, verschwénnt de Gebrauch vun der Létzebuerger Sprooch an de
Spideeler émmer méi. Och eng aner administrativ Sprooch, Daitsch, ass @mmer manner am
Gebrauch, besonnesch wat de schréftlechen Deel ugeet.

Virun deem Hannergrond hu mir follgend Froen un den Har Kulturminister an un d’'Madamm
Gesondheetsminister:

1)

A wéi enger Sprooch oder a wéi enge Sprooche sinn aktuell d'Beschélderungen an
d'Denominatiounen an de Spideeler? Fir de Fall, wou an désem Kontext eng bestémmt
Sprooch dominéiert: Aus wéi enge Grénn gouf sech hei géint aner Sproochen entscheet?
Gétt et eng allgemeng Richtlinn fir d'Beschélderung an d'Denominatiounen an de
Spideeler? Falls jo, wéi eng Sprooche gesait se vir, fir eng méiglechst grouss Transparenz
ze garantéieren? Wann net, kéint d’Regierung sech d’Aféierung vun esou enger
Richtlinn virstellen?

A wéi enger Sprooch oder a wéi enge Sprooche sinn d'Internetsaite vun de Spideeler
verfligbar? Fir de Fall, wou an désem Kontext eng bestémmt Sprooch dominéiert: Aus
wéi enge Grénn ass sech hei géint aner Sproochen entscheet ginn?

Gétt et eng allgemeng Richtlinn fir de Sproochgebrauch op den Internetsdite vun de
Spideeler? Falls jo, wéi eng Sprooche gesait se vir, fir eng méiglechst grouss Transparenz
ze garantéieren? Wann net, kéint d’Regierung sech d’Aféierung vun esou enger
Richtlinn virstellen?

Falls et sech bei den Antwerten op d'Froen 1) an 3) gréisstendeels &m eng eesproocheg
Kommunikatioun handelt: Wéi steet désen Emstand am Aklang mat der vun der
Regierung émmer erém betounter Drai- oder Méisproochegkeet zu Létzebuerg?

Ginn et Fall, an deenen dem Personal aus de Spideeler explizitt oder implizitt verbuede
gétt, Létzebuergesch ze schwatzen oder Létzebuergesch schréftlech ze benotzen?

Ginn et Situatiounen, an deene Membere vum Personal explizitt oder implizitt verbuede
kréie Létzebuergesch ze schwatzen, zum Beispill a Reuniounen?

Kénne Membere vum Personal vun hirer Hierarchie/Direktioun bestrooft oder zur
Rechenschaft gezu ginn, well si an enger Situatioun Létzebuergesch geschwat bzw.
benotzt hunn?

